
Lista e Shkurtimeve 

 

AMAE   Zyra Ekzekutive e Veprimit ndaj Minave  

AMP   Agjencia e Mjedisit dhe Pyjeve 

ASHR   Autoriteti Shëndetësor Rajonal 

BB   Banka Botërore 

BE   Bashkimi Europian 

DBSKNH Departamenti i Bashkërendimit të Strategjive dhe Koordinimit të Ndihmës së Huaj 

DPEC   Drejtoria e Përgjithshme e Emergjencave Civile 

DPSUMK  Drejtoria e Përgjithshme e Sigurisë Ushqimore dhe Mbrojtjes së Konsumatorit 

DRBUMK  Drejtoria Rajonale e Bujqësisë, Ushqimit dhe Mbrojtjes së Konsumatorit 

EOD   Ekipi i Çmontimit të Municioneve 

FA   Forcat e Armatosura 

DPUK   Drejtoria e Përgjithshme e Ujësjellës Kanalizimeve 

FR   Fondi Rezervë 

GNI   Grupi Ndër-Institucional 

ISHP   Insituti i Shëndetit Publik 

KESH   Korporata Elektroenergjitike Shqiptare 

KNEC   Komiteti Ndërministror i Emergjencës Civile 

MASH   Ministria e Arsimit dhe Shkencës 

MB   Ministria e Brendshme 

MBUMK   Ministria e Bujqësisë, Ushqimit dhe Mbrojtjes së Konsumatorit 

MF   Ministria e Financave 

ML   Ministritë e Linjës 

MM   Ministria e Mbrojtjes 

MMPAU  Ministria e Mjedisit, Pyjeve dhe Administrimit të Ujërave 

MPÇSSHB  Ministria e Punës, Çështjeve Sociale dhe Shanseve të Barabarta 

MPPTT  Ministria e Punëve Publike, Transportit dhe Telekomunikacionit 

MSH   Ministria e Shëndetësisë     

OSSH   Operatori i Sistemit të Shpërndarjes 

QSH   Qeveria Shqiptare 

QSUT   Qendra Spitalore Univeristare e Tiran±s ñN±n± Terezaò 

STD   Sekretariati Teknik i Donatorëve 

UK   Ujësjellës Kanalizimeve 

UNDAC  Agjencia e Kombeve të Bashkuara për Koordinimin dhe Vlerësimin e Fatkeqësive 

VKM    Vendim i Këshillit të Ministrave 

Hyrje  

 

Ngjarja e ndodhur në fshatin Gërdec, të Bashkisë së Vorës, në 15 Mars 2008, si pasojë e aksidentit 

teknologjik në fabrikën e çmontimit të municioneve, përbën një rast të veçantë në fushën e mbrojtjes 

civile nga aksidentet e këtij lloji. Vizioni i Qeverisë Shqiptare për përballimin e kësaj emergjence me 

përmasa të mëdha është: rindërtimi sa më i shpejtë i zonës së prekur nga aksidenti teknologjik, duke 

bashkërenduar punën e institucioneve dhe strukturave publike, përfshirë sektorin privat, si edhe duke 

bashkëpunuar ngushtësisht me komunitetin e donatorëve, me qëllim menaxhimin efektiv të fondeve të 

asistencës së huaj dhe fondeve nga buxheti i shtetit për rehabilitimin e plotë të  infrastrukturës së zonës.   

Hartimi i Dokumentit të Integruar për Rindërtimin e Gërdecit ka si qëllim kryesor rritjen e rolit orientues 

dhe kryesues të Qeverisë në procesin e koordinimit të financimeve të huaja për zonën e Gërdecit, si dhe 

lehtësimin e vendimarrjes së donatorëve në dhënien e financimeve sipas sektorëve parësorë të prekur. 

Gjithashtu, dokumenti synon të lehtësojë dhe ndihmojë procesin e hartimit të Planit Buxhetor Afatmesëm 

PBA 2009-2011, në mënyrë që të garantojë koordinimin efektiv ndërmjet investimeve të brendshme dhe 

ndihmës së huaj sipas projekteve parësore të indentifikuara nga institucionet qendrore.  

 

Dokumenti i Integruar për Rindërtimin e Gërdecit është  konceptuar në katër kapituj: 

 

Kapitulli i parë përshkruan në mënyrë të detajuar veprimet e koordinuara të strukturave qeveritare 

qëndrore dhe vendore për përballimin e situatës së emergjencës civile të krijuar pas shpërthimit në 

përputhje me kuadrin ligjor për emergjencat civile. Më tej ai ndalet në politikat e ndjekura nga Qeveria 

për kthimin e në normalitet të zonës përfshirë këtu edhe rikthimin e banorëve përtej zonës me rreze 300m 

që konsiderohet si zonë e sigurisë. Në mbështetje të banorëve të prekur, Këshilli i Ministrave ka miratuar 

një sërë vendimesh për të siguruar mjetet e nevojshme financiare nga buxheti i shtetit. Një mbështetje të 

konsiderushme kanë dhënë edhe partnerët ndërkombëtarë si me ndihma humanitare ashtu edhe financiare.  

 

Kapitulli i dytë analizon situatën mjedisore dhe bën një vlerësim të rriskut në sigurinë e jetës së banorëve. 

Në të paraqiten metodat e ndjekura dhe masat e marra, llojet e analizave të kryera nga institucionet 

përkatëse për monitorimin e treguesve mjedisorë pas situatës së krijuar nga incidenti teknologjik. Bazuar 

në këto analiza janë propozuar masat afatshkurtra dhe afatmesme për përmirësimin e treguesve dhe 

monitorimin e vazhdueshëm të tyre.  

 

Kapitulli i tretë përshkruan kuadrin ligjor dhe institucional të Ministrive të Linjës (ML) në trajtimin e 

menjëhershëm të problematikave sektoriale të shfaqura pas incidentit. Në të paraqiten hapat e ndjekura 

nga ministritë dhe institucionet qëndrore për vlerësimin e dëmeve, përcaktimin e nevojave parësore me 

kostot përkatëse në rindërtimin e zonës me qëllim kthimin e saj në normalitet, si në aspektin ekonomik 

ashtu dhe atë shoqëror. Për secilin sektor janë prezantuar formularët përkatës për projekt idetë konkrete 

për ndërhyrje të propozuara nga Ministritë e Linjës në bashkëpunim me pushtetin vendor. 

 

Kapitulli i fundit vë theksin vihet mbi mekanizmin institucional për koordinimin e burimeve financiare i 

cili  do të garantojë një menaxhim eficient të tyre përkundrejt projekteve parësore të identifikuara. Pasi 

qartësohet ndarja e përgjegjësve midis institucioneve në nivel qëndor jepet ana proceduriale që duhet 

ndjekur për procesin e sigurimit dhe orientimit të burimeve të brendshme dhe të huaja. Gjithashtu janë 

propozuar mekanizma të mundshme për zbatimin e projekteve, në përputhje edhe me objektivat e 

deklaratës së Parsit për përmirësimin e menaxhimit dhe efektivitetit të ndihmës së huaj.  

 

Në mënyrë që të sigurohen sa me parë mjetet dhe të përcaktohen mënyrat e ndërhyrjes për rindërtimin e 

zonës, është kritike për Qeverinë prononcimi nga ana e partnerëve ndërkombëtarë në ldhje me financimet 

e tyre brenda afateve të përcaktuara nga Qeveria. Kjo do të mundësonte një programim më të mirë të 

burimeve të brëndshme e të huaja për rehabilitimin e shpejtë tëzonës.  

1. Reagimi i Qeverisë Shqiptare dhe i donatorëve pas incidentit të Gërdecit 

1.1 Përshkrimi i përgjithsh ëm i situatës  

 

Me datë 15.03.2008 ora 12:10, në fabrikën e çaktivizimit të municioneve në fshatin Gërdec të Bashkisë së 

Vorës, lokalizuar në koordinatat 41.4 N; 19.62 E, ndodhi një shpërthim i fuqishëm, duke krijuar një krater 

shumë të madh dhe një valë goditëse, që tronditi të gjithë zonën përreth. Nga rrjeti sizmiologjik ky 

shpërthim u regjistrua me një magnitudë  ML=2.9 të shkallës Rihter. Pas 19 minutash, në orën 12:29, 

ndodhi edhe një shpërthim tjetër me magnitudë ML=2.5 të shkallës Rihter. Gjatë datës 15.03.2008 deri 

natën vonë, kanë vazhduar shpërthime të njëpasnjëshme, por më të lehta. Këto shpërthime u ndjenë 

fuqishëm në fshatrat Gërdec, Marqinet, Gjokaj dhe në qytetin e Vorës dhe si rezultat pati mjaft të 

plagosur sidomos në zonën përreth kraterit të shpërthimit.  

Burimi: Ministria e Mbrojtjes 

 

Për shkak se shpërthimi ishte i fuqishëm dhe nga vendodhja e vatrës në afërsi të qendrave të banuara, ai 

shkaktoi dëme në njërëz, objekte banimi, biznese dhe në mjedis. Shpërthimet shkaktuan dëme të 

konsiderueshme edhe në rrjetin e ujësjellësave, kanalizimeve, rrugëve, ndërtesave publike, shkollave, 

kopshteve dhe qendrave mjekësore. Numri total i viktimave arriti në 26 persona, numri i të plagosurve në 

400 persona dhe të trajtuar në spitale 300 persona. Numri i personave të prekur arriti në 10,000 rreth 4000 

prej të cilëve u evakuuan nga zona. 678 persona u strehuan në ambjentet e Shtëpisë së Pushimit të 

Ministrisë të Brendshme (MB), në Shtëpinë e Pushimit të Ministrisë të Mbrojtjes (MM) dhe në 

kompleksin privat  XIXA, ndërsa personat e tjerë u strehuan në shtëpitë e familjarëve, të afërmve dhe 

miqve të tyre. Për familjet e sistemuara në rezidencat shtetërore u krijuan të gjitha kushtet për trajtim me 

ushqim, trajtim mjekësor dhe psikologjik si dhe u bënë përpjekje për ruajtjen e vazhdimësisë në 

veprimtaritë e tyre të përditshme, si shkollimi i nxënësve dhe studentëve, krijimi i kushteve për vazhdimin 

e punës të të punësuarve, etj. Mbulimi i këtyre shpenzimeve u mundësua nga Vendimi i Këshillit të 

Ministrave (VKM) Nr. 498, datë 1.5.2008 ñPër një shtesë fondi në buxhetin e Vitit 2008 për Ministrinë e 

Brendshme për Mbulimin e shpenzimeve të familjarëve të akomoduar në shtëpinë e pushimit Durrës për 

shkak të aksidentit teknologjik të datës 15.3.2008 në fshatin Gërdec, Bashkia Vorëò.  

1.2 Reagimi i Institucioneve Qeveritare 

 

1.2.1 Reagimi i menjëhershëm i institucioneve të ndryshme qeveritare 

 

Vendosja e masave të jashtëzakonshme në rast rreziku për rendin kushtetues dhe sigurinë publike, si dhe 

për gjendjen e fatkeqësisë natyrore janë të përcaktuara kryesisht në nenin 170 dhe 174 të kushtetutës. Për 

parandalimin ose mënjanimin e pasojave të një fatkeqësie natyrore ose aksidentesh teknologjike, sipas 

kushtetutës, Këshilli i Ministrave (KM) mund të vendosë, për një periudhë jo më të gjatë se 30 ditë, 

gjendjen e fatkeqësisë natyrore në një pjesë ose në të gjithë territorin e vendit. Aktet që ndërmerren si 

pasojë e marrjes së masave të jashtëzakonshme, duhet të jenë në përpjestim me shkallën e rrezikut dhe me 

rivendosjen te kushteve për funksionimin normal të shtetit. 

 

Veprimtaria e Shërbimit të Emergjencave Civile dhe të Drejtorisë të Përgjithshme të Emergjencave Civile 

mb±shtetet gjithashtu n± Ligjin ñP±r emergjencat civileò nr. 8756 datë 26/3/2001, ñP±r mbrojtjen nga 

zjarri dhe shp±timiò nr 8766, datë 02.04.2001, n± ñPlanin Komb±tar t± Emergjencave Civileò miratuar me 

VKM nr, 835, datë 3.12.2004, si dhe në akte të tjera nënligjore. Në ligjin aktual dhe në Plani Kombëtar 

janë të harmonizuara dhe përfshira institucionet dhe strukturat kombëtare dhe ndërkombëtare në 

përballimin e situatave të emergjencës civile. 

 

Në përputhje me kuadrin ligjor ekzistues, të gjitha strukturat shtetërore Presidenca, Kryeministria,  

institucionet qendrore qeveritare dhe organet e qeverisjes vendore reaguan në mënyrë të menjëhershme 

dhe vepruan me shpejtësi për përballimin e situatës. Me vendimin nr. 275, datë 15 Mars 2008 Këshilli i 

Ministrave vendosi:  

- shpalljen e gjendjes së emergjencës civile në bashkinë e Vorës, në komunat Kashar e Prezë, të qarkut 

të Tiranës dhe komunat Maminas, Manzë dhe Bubq të qarkut të Durrësit;  

- krijimin e Komitetit Ndërministror të Emergjencave Civile kryesuar nga Zëvendës Kryeministri. 

Detyrë kryesore e këtij Komiteti ishte marrja e masave urgjente për tu ardhur në ndihmë popullatës së 

zonave të prekura dhe për mënjanimin sa më të shpejtë të pasojave të shkaktuara. Përgjegjësi e këtij 

Komiteti ishte, gjithashtu, edhe bashkërendimi i punës me të gjitha institucionet dhe organizmat 

kombëtarë dhe ndërkombëtarë që ofruan ndihmën e tyre materiale, shëndetësore dhe teknike.  

 

Forcat e Polisicë së Shtetit, të ushtrisë dhe të emergjencave civile u mobilizuan dhe morën pjesë në 

operacionet e evakuimit, të kërkim shpëtimit, dhënies së ndihmës së parë dhe për transportimin e të 

lënduarve  në spitale. Efektivat e MM bashkë me ato të Polisicë së Shtetit realizuan sigurimin dhe 

kontrollin e pikave të hyrjes në zonë; ato koordinuan punën me Ministrinë e Bujqësisë, Ushqimit dhe 

Mbrojtjes së Konsumatorit (MBUMK) dhe njësitë e qeverisjes vendore për groposjen e kafshëve dhe 

shpendëve; ruajtjen e kushteve normale higjino-sanitare dhe dezinfektimin e zonës. Gjithashtu, efektivat e 

MM dhe MB, në bashkëpunim me strukturat vendore, realizuan kontrollin e banesave dhe territorit, për 

gjetjen e municioneve dhe materialeve të tjera të rrezikshme; grumbullimin e municioneve të paplasura, 

skrapit, barutrave, djegoreve dhe depozitimin e tyre brenda zonës se shpërthimit; përmirësimin e 

infrastrukturës në zonën Marqinet-Gerdec; kufizimin me gardh të zonës së sigurisë. Në të gjitha këto 

operacione, strukturat e MM janë asistuar nga një ekip i çmontimit të municioneve (Explosion Ordinary 

Dismantling (EOD) të Trupave Mbrojtëse të Kosovës; 2 ekipe daneze për çminimin; specialistë të 

Emergjencës civile të New Jersey; ekspertë të çminimeve suedeze; UNICEF, UNDP / Zyra e Koordinimit 

të Veprimit ndaj Minave, Kryqi i Kuq Shqiptar etj.  

 

Drejtoria e Pergjithshme e Emergjencave Civile (DPEC), si strukturë e MB-së, ndërmori hapa të 

menjëhershme për të bërë koordinimin dhe bashkërendimin e punës me të gjitha strukturat përgjegjëse në 

ministritë e linjës, institucionet qendrore dhe me njësitë e qeverisjes vendore për përballimin e situatës së 

emergjencës civile në Gërdec. DPEC ka kontaktuar dhe koordinuar punën me përfaqësi e institucione të 

huaja me seli në Tiranë, si dhe me shërbime analoge dhe institucione të huaja, për përballimin e situatës  

në Gërdec. Në ndihmë të procesit të menaxhimit dhe koordinimit, pranë DPEC u atashua një ekip i 

specialistëve të US Army, të dërguar nga Ambasada e Shteteve të Bashkuara në Tiranë, i cili bashkëpunoi 

me DPEC dhe DBSKNH për procedurat e evidentimit të dëmeve në objekte prioritare publike, përgatitjen 

e dokumentacionit teknik-ekonomik nga ministritë e linjës dhe strukturat në vartësi. 

 

Ministria e Shëndetësisë (MSH) dhe institucionet në vartësi iu përgjigjën menjëherë emergjencës së 

krijuar. Bazuar në urdhërat e nxjerra nga Ministri i Shëndetësisë (Urdhër nr 95, 96, 102, 103 brenda 

periudhës 15-18.03.2008) filloi funksionimi i Komisionit të Emergjencës për përballimin e Situatës së 

krijuar nga shpërthimi në Gërdec, u ngritën grupet e punës me mjekë psikiatër, psikologë dhe punonjës 

socialë për mbështetjen psiko ï sociale të të dëmtuarve në zonën e Vorës, në Kovalishencë dhe në spitale, 

si dhe u ngrit grupi i punës me objekt vlerësimin dhe vënien në funksionim të ambjenteve për 

emergjencën mjekësore në Vorë e Marikaj. Të plagosurit nga shpërthimi në Gërdec u transportuan 

urgjentisht dhe u trajtuan nga ana mjekësore me vëmendje të veçantë, në Qendrën Spitalore Univeristare e 

Tiranës (QSUT) ñN±n± Terezaò, (63 t± plagosur), n± Spitalin Durr±s (44 t± plagosur), n± Spitalin Kruj± (3 

të plagosur) dhe në Spitalin Ushtarak Tiranë (rreth 170 të plagosur). Për personat e plagosur rëndë, në 

kontakt me vendet partnere u mundësua dërgimi i 24 prej tyre për kurim më të specializuar jashtë shtetit. 

Nga QSUT në Itali u dërguan për kurim 11 pacientë dhe në Zvicër 2 pacientë si dhe nga Spitali Ushtarak 

Tiranë u dërguan 11 pacientë, në Itali, Greqi dhe në Turqi. Në vijim, Instituti i Shëndetit Publik realizoi 

furnizimin me vaksinë tetanike dhe serum antitetanik në spitalet e Durrësit, QSUT dhe Spitalin Ushtarak, 

duke mundësuar kryerjen e vaksinimit kundër tetanozit për personat e plagosur. 

 

Në ditët e para, pas shpërthimit, në zonë kanë vepruar rreth 1500 forca të policisë të shtetit, të ushtrisë dhe 

të emergjencave civile, rreth 100 mjete, 4 helikopterë, 50 autoambulanca dhe 36 infermierë. Në vazhdim, 

çdo ditë në zonën e operacionit kanë vepruar rreth 500 forca, nga këto: 70 forca EOD shqiptare, 24 forca 

EOD kompania private daneze, Zyra ekzekutive e Veprimit ndaj Minave (AMAE), 13 forca EOD Trupat 

e Mbrojtjes të Kosovës, 93 forca sigurie, 100 forca kërkim shpëtimi, 130  forca mbështetëse dhe 70 forca 

të Policisë të Shtetit. 

 

Po kështu, e gjithë struktura e KESH/OSSH në Zonën Tiranë u angazhua për riparimin e dëmtimeve të 

ndodhura në rrjetin elektrik nga shpërthimi. Brenda një kohë të shkurtër u ndërtuan 5 kabina të reja secila 

me fuqi 400kVA nga 3 kabina që ishin ekzistuese më parë (2x100kVA+ 1x180kVA), rikonstruksioni 

pjesërisht 3km linjë e tensionit të mesem 6kV, u ndërtua dhe rikonstruktuan 4,8km linjë e tensionit të ulët 

0.4kV. Gjithashtu u bënë punimet për sistemimin e dëmeve të shkaktuara në N/Stacionin Vorë si dhe u 

zëvendësua transformatori i fuqisë duke u rritur nga 3.2MVA ne 5.6MVA me një total financimi prej 

rreth 28.5 milionë lekë. 

 

Nga ana e Ministrisë së Punëve Publike, Transportit dhe Telekomunikacionit (MPPTT), specialiste te 

Drejtorisë së Përgjithshme Ujësjellës ï Kanalizime, inspektuan zonën për problemet që dolën në 

furnizimin me ujë dhe të kanalizimeve. Në bashkëpunim me bashkinë Vorë, Grupi i Punës së DPUK-së 

bëri një vlerësim të dëmeve të shkaktuara duke ndërhyrë menjëherë për të bërë të mundur furnzimin me 

ujë të banorëve të fshatit Marqinet 1 dhe një pjesë e Marqinet 2 në orare të caktuara nga tubacioni kryesor 

Fushë Krujë ï Shijak. Për të bërë të mundur furnizimin me ujë të pjesës tjetër të fshatit Marqinet 2, lagja 

Ustali dhe Druri i Bukur, u krye testimi i linjave të ujësjellësit për evidentimin e demtimeve të mudshme 

si dhe për të bërë riparimet e nevojshme. Në bashkëpunim me forcat e ushtrisë, është punuar në drejtim të 

pastrimit të stacionit të pompimit Gërdec, i cili është shkatërruar plotësisht. Për këto operacione, nga ana 

e DPUK-se u dha një fond prej 2 milion lekë për sigurimin e materialeve të nevojshme për situaten e 

emergjencës si dhe u siguruan 2 pompa për stacionet e pompimit. Gjithahshtu, u bë e mundur riparimi dhe 

venia në pune e stacionit të pompimit në Gerdec duke siguruar furnizimin me uje dhe te kesaj zone per 

fazen e emergjences. 

 

Në zbatim të urdhërit të Kryeministrit, nr 47, dt 21.4.2008 p±r ngritjen e ñGrupit Ndër-Institucional (GNI) 

për Koordinimin e Donatorëve dhe Ndihmës së Huaj në Rastet e Emergjencave Civileò, Departamenti i 

Bashkërendimit të Strategjive dhe Koordinimit të Ndihmës së Huaj (DBSKNH), ka koordinuar punën me 

të gjitha institucionet qeveritare dhe komunitetin e donatorëve për identifikimin e nevojave, prioritizimin 

dhe përcaktimin e boshllëqeve financiare për rindërtimin e Gërdecit. Në këtë kuadër, u organizuan brenda 

një kohe shumë të shkurtër një seri takimesh dhe aktivitetesh. Kështu, GNI organizoi pesë takime për 

identifikimin e dëmeve, nevojave (afatmesme dhe afatgjata). U organizuan disa takime me Sekretariatin 

Teknik të Donatorëve (STD), tre takime të grupeve sektoriale të punës për çështjet sociale 

(arësim/shëndetësi); infrastrukturë dhe bujqësi/mjedis. Gjithashtu u organizuan dy takime me donatorët: 

një në nivel këshilltarësh për zhvillim (datë 14 maj 2008) dhe një në nivel të lartë politik (27 maj 2008). 

 

Në mbështetje të pikës 3, të nenit 102  të Kushtetutës së Republikës së Shqipërisë u  ngrit me urdhër të 

Kryeministrit Grupi i Punës për Monitorimin e  Gjendjes së Mjedisit në Zon±n e ñGërdecitò i kryesuar 

nga Zëvendësministri i Mjedisit, Pyjeve dhe Administrimit të Ujërave. Grupi i punës monitoron gjendjen 

e ujërave sipërfaqësorë dhe nëntokësorë, tokës bujqësore, sipërfaqes pyjore, drufrutorëve dhe 

biodiversitetit në territorin e Gerdecit. Në mbledhjen e nivelit të lartë me donatorët, Ministri i Mjedisit, 

Pyjeve dhe Administrimit të Ujërave prezantoi konkluzionet dhe rekomandimet e raportit të parë të 

përgatitur nga ky grup (Shih Kapitullin 2).  

 

 

PROCEDURAT E NDJEKURA  BAZUAR NË LIGJIN ñPËR EMERGJENCAT CIVIL Eò NR. 8756, TË DATËS 26 MARS 

2001 PËR KTHIMIN E SIGURT  DHE AKTIVITETIN NORM AL  NË ZONËN E PREKUR 

Çështjet e rikthimit në gjendjen normale trajtohen në Ligjin ñPër Emergjencat Civileò n± t± cilin kjo fazë 

cil±sohet me termin ñriaft±simò dhe n±nkupton masat dhe veprimet q± kryhen p±r rikthimin n± gjendjen e 

mëparshme të rajonit (territorit) t± prekur nga fatkeq±siaò. Bashk±rendimi i aktiviteteve t± autoriteteve t± 

emergjencave civile në nivel qarku, komune dhe bashkie, të ndihmuar dhe mbështetur nga DPEC, kërkoi 

ndërmarrjen e një sërë veprimesh në mënyrë që popullsisë së prekur nga incidenti tôi kthehet siguria për 

rifillimin e aktiviteteve normale. Veprimet e ndërmarra janë: 

 Kontrollet e parametrave të sigurisë. Përpara kthimit të popullsisë në zonën e prekur nga fatkeqësia duhet 

të ndërmerren një sërë veprimesh për kontrollin e çdo pjese të kësaj zone. Kështu: pastrimi i zonës së 

rrezikshme filloi n ë datën 21.04.2008. Deri në 30 maj 2008 u pastrua një sipërfaqe toke prej 10.9 hektarë. 

Operacioni i pastrimit ka qenë mjaft i vështirë për shkak të bimësisë së dendur. Kufizimi i plotë i zonës së 

sigurisë me gardh (2350 metër linearë) përfundoi në datë 28 maj 2008. Prishja e banesave të dëmtuara dhe 

transportimi i inerteve filloi në datë 23.04.2008 nga forcat dhe mjetet e batalionit xheniero-ndërtues dhe 

Brigadës së Mbështetjes Rajonale. Për prishjen e banesave dhe transportin u angazhuan 11 mjete. Deri në 

30 maj u prishën në total 102 shtëpi dhe u transportuan 10 000 m
3
 mbeturina inerte. (mbeten edhe 37 

shtëpi). U bë trainimi i personelit për përdorimin e dedektorit të kërkimit në thellësi të municioneve, 

drejtuar nga konsulentët e EOD të Suedisë. Kontrollet e rrjetit të furnizimit me ujë të pishëm, rrjetit të 

transmetimit dhe të shpërndarjes së energjisë elektrike, zonat me çarje tektonike, sistemet e tubacioneve 

dhe të kanaleve të ujrave të zeza, gjendjen e materialeve të rrezikshme, nivelin dhe shpejtësine e rredhjes së 

ujërave, vatra dhe burime të rrezikshme e të mundshme zjarri dhe çështje të tjera të lidhura me sigurinë.  

 Hyrje-Dalje të sigurta. Kjo nënkupton garantimin e hyrjeve dhe të daljeve të sigurta për qytetarët në zonën 

e prekur. Kështu, u realizua rrethimi, bllokimi dhe vendosja e sinjaleve lajmëruese në drejtimet dhe zonën e 

rrezikshme dhe klasifikimi i qëndrueshmërise së ndërtesave të prekura.  

 Sigurimi i zonave të sigurta për kthimin e popullsisë.  Në kohën më të shpejtë të mundur u bë evadimi në 

kohë i mbeturinave, i materialeve të rrezikshme ose të dëmshme, çbllokimi i rrugëve, si dhe heqja e çdo 

materiali që mund të bëhet shkak për lindjen e një rreziku dytësor ose te një dukurie tjetër rreziku.  

  Sigurimi i strehimeve të përkohëshme. Sigurimi i strehimeve të përkohëshme, të sigurta (mundësisht disa 

alternativa) për ata që nuk janë në gjendje që të kthehen në shtëpitë e tyre brenda një periudhe të shkurtër. 

678 persona u strehuan në ambientet e Shtëpisë së Pushimit të MB-së, në Shtëpinë e Pushimit të MM-së 

dhe në kompleksin privat  XIXA.  

 Informimi publik. Shpërndarja e udhëzimeve të qarta për publikun në lidhje me kthimin në vendbanimet e 

përhershme, duke përfshirë dhe udhëzime specifike për grupet e popullsisë të cilat cilësohen si prioritare. 

Dhënia e udhëzimeve për zonat dhe rrugët e kthimit dhe nëse është e mundur për mënyrat e kthimit. 

Institucionet qeveritare, donatorët, shoqëria civile ndërmorën fushata sensibilizuese si dhe aktivitete për 

ndërgjegjësimin e publikut për rreziqet e mundshme.  

 Informacion paralajmërues. Shpërndarja e paralajmërimeve institucionale për publikun, duke përfshirë 

informacionin rreth rreziqeve të shkallës së vogël që mbeten ende evidente, për instalimet e pariparuara, 

pengesat në rrugë, prezencen e materialeve të rrezikshme, rrezikun nga rrjedhjet e ujrave, burimet dhe 

rreziqet e mundshme nga çështje të tjera të sigurisë. Në kuadër të aktiviteteve që kryen AMAE për 



Këshilli i Ministrave 

 
9 

edukimin ndaj rrezikut të municioneve dhe armëve, janë shpërndarë bluza, stilolapsa si dhe materiale 

edukimi/sensibilizimi në shkollat Gërdec, Marqinet, Marikaj dhe Mucaj. 

 Shëndeti publik.  Dhënja e këshillave të nevojshme për publikun në lidhje me çështjet e shëndetit, burimet 

dhe cilësinë e ujit të pijshëm, gadishmërinë e ndërtesave të shërbimit shëndetësor parësor, etj. Nga MSH u 

ngritën grupet e punës për mbështetjen psiko ï sociale të të dëmtuarve të zonës. QSUT, Spitali Ushtarak 

dhe Spitali i Durrësit përballuan fluksin e të dëmtuarve. 

 Grupet më të prekshme/të cenueshme.  Dhënja e ndihmës për grupet më të prekshme, psh. Për familjet që 

patën humbje në njerëz, për të moshuarit, familjet me një prind ose familjet e mëdha, njerëzit me aftësi të 

kufizuara, në nevojë ose ata që janë larg shtëpisë ose familjes së tyre. KM miratoi një seri aktesh nënligjore 

për mbështetjen financiare të këtyre grupeve (shih Kapitullin 1, paragrafi 1.2.3). 

 Shërbimet publike. U bë ndërgjegjësimi për informimin publik, ndihmën, vendet e rregjistrimit dhe të 

shpërndarjes së ndihmës, informacionin në lidhje me ndihmën humanitare.  

 Lidhjet familjare.  U sigurua informacionit për të mbështetur autoritetet vendore në lidhje me gjetjen e 

personave që mungojnë dhe rivendosja e lidhjeve familjare.  

 

1.2.2 Politikat e ndjekura për kthimin n ë normalitet t ë zonës  

 

Komiteti Ndërministror i Emergjencës Civile (KNEC) i kryesuar nga Zëvendëskryeministri, në konsultim 

me Kryetarin dhe ekspertë të Bashkisë Vorë, e njësive të tjera vendore si dhe Prefektin e Tiranës e 

Durrësit, hartuan një plan për sigurimin e një strehimi të përhershëm të banorëve të zonës nëpërmjet 

ndërtimit të një fshati të ri, me standarte bashkëkohore urbane dhe për riparimin e dëmeve në komunat e 

tjera të prekura. Për realizimin e këtij plani, do të nevojitej shpronësimi i një zonë në afërsi të zonës së 

dëmtuar si dhe do të ndërtoheshin të gjitha shtëpitë për familjet e dëmtuara. Për arritjen e një 

vendimmarrje konsensuale të kësaj çështjeje, u organizuan një sërë takimesh/konsultimesh publike me 

banorët e zonës nga pushteti Vendor (Bashkia e Vorës, komunat e tjera) si dhe ai Qendror, (DPEC në 

MB). Në të gjitha takimet, banorët kërkuan në mënyrë unanime të riktheheshin në tokat e tyre të 

mëparshme dhe tôi ndërtonin vetë shtëpitë e rrënuara, kundrejt një dëmshpërblimi financiar të dhënë nga 

ana e shtetit për dëmtimet e pasurisë (si shtëpive, gjësë së gjallë, të mbjellave bimore dhe frutore si dhe 

bizneseve të ngritura prej tyre).  

 

Qeveria Shqiptare (QSH), duke marrë parasysh kërkesat e banorëve, duke pasur në vëmendje kushtet 

specifike në të cilat ndodheshin ata, si dhe duke marrë në konsideratë rekomandimet e ekspertizës 

vendase dhe ndërkombëtare mbi sigurinë dhe parametrat mjedisorë të zonës ndërmori hapat e mëposhtme:  

 

 deklarimi i ñzonës së sigurisëò në perimetrin prej 300m dhe rrethimi i saj; 

 moslejimi i kthimit të banorëve (15 familje) shtëpitë e të cilëve ndodheshin brenda perimetrit prej 

300m; 

 sigurimi i mbështetjes financiare për pagesën e qerasë për një periudhë një vjeçare si dhe 

kompensimin për pamundësinë e ushtrimit të aktiviteteve të tyre prodhuese private në këtë zonë; 

 kryerja e analizave të treguesve mjedisore (uji, toka, ajri, bimeve) në mënyrë në mënyrë që të 

siguroheshin parametrat dhe standardet e lejueshme për një kthim të sigurt të banorëve në zonë; 

 lejimin e kthimit të banorëve shtëpitë e të cilëve ndodhen jashtë zonës së sigurisë si dhe dhënien e 

një ndihmë financiare për pagesën e qerasë së banesës për një periudhë 6 mujore deri në 

rindërtimin e shtëpive të tyre;  

 ndërtimin e shtëpive prej vetë banorëve si dhe kryerjen e punimeve publike (infrastrukturë 

rrugore, ujësjellës kanalizime, shkolla, qendra shëndetësore, etj.) do të bëhej bazuar mbi planin 

urbanistik ekzistues. 
1
 

 

                                                 
1
 Një pasqyrë e plotë e ndihmës financiare dhënë nga buxheti i shtetit për banorët e zonës së dëmtuar jepet në pikën 1.3, 

Kapitulli 1. 

 



Këshilli i Ministrave 

 
10 

Në mënyrë që të sigurohen banorët e zonës së prekur, shtetasit shqiptare dhe komunitetin 

ndërkombëtar në lidhje me vendosmërinë e Qeverisë për të krijuar kushte sa më normale jetese në 

Gërdec, Ministria e Mbrojtjes ka marrë angazhimin për pastrimin e municioneve të stivuara brenda 

zonës së sigurisë, që në rast shpërthimi do të përbënin rrezik edhe për zonën me rreze përtej 

300metrave. Tashmë ka fillur transportimi në një zonë më të sigurt i municioneve të stivosura dhe 

mendohet që ky operacion të përfundojë brenda gjysmës së parë të muajit gusht. Pas përfundimit të tij 

do të vijohet me operacione të tjera gërmuese më të specializuara për heqjen e municioneve të 

mbetura nën nëntokë.  
 

 




